
BUWIS SA MGA GUMAGAMIT NG TELEKOMUNIKASYON

ITINATADHANA NG MGA TAO NG LUNSOD NG SAN JOSE:

Ang Titulo 4 ng Kodigong Munisipal ng San Jose ay sinususugan upang magdagdag ng isang bagong Kabanata, na lalagyan ng numero, lalagyan
ng titulo at mababasang gaya ng sumusunod:

KABANATA 4.70
BUWIS SA MGA GUMAGAMIT NG TELEKOMUNIKASYON

Bahagi 1
Titulo at Layunin

4.70.010 Titulo ng Ordinansa

Ang Kabanatang ito ay dapat makilala bilang "Buwis sa mga Gumagamit ng Telekomunikasyon" ng Lunsod ng San Jose.

4.70.020  Layunin ng Buwis at Pagdeposito ng mga Kita sa Pangkalahatang Pondo

A. Ang layunin ng buwis na ipinataw sa ilalim ng Kabanata 4.70 ay upang makatipon lamang ng kita para mga pagkalahatang layuning
munisipal at hindi hinahangad para sa regulasyon.

B. Lahat ng buwis, multa at interes na nakulekta sa ilalim ng Kabanata 4.70 ay dapat ideposito sa pangkalahatang pondo ng Lunsod.

Bahagi 2
Mga Pagpapakahulugan

4.70.200 Mga Pagpapakahulugan

Ang mga pagpapakahulugang nakalagay sa Bahaging ito ay dapat mamahala sa paggamit at interpretasyon ng Kabanatang ito.

4.70.210 Mga Pantulong na Serbisyong Telekomunikasyon

"Mga Pantulong na Serbisyong Telekomunikasyon" ay nangangahulugang mga serbisyo na kaugnay o bunga ng pagkakaloob, paggamit o
pagtatamasa ng mga Serbisyong Telekomunikasyon, kabilang ang, pero hindi limitado sa, mga sumusunod na serbisyo:

A. "Serbisyong nagtutulay ng komperensiya" ay nangangahulugang mga pantulong na serbisyo na nag-uugnay sa dalawa o higit na
kalahok ng isang komperensiyang tawag na audio o video at maaaring kabilang ang pagkakaloob ng isang numero ng telepono.

B. "Serbisyong detalyadong pagsingil sa telekomunikasyon" na nangangahulugang isang pantulong na serbisyo na hiwalay na nagsasaad
ng impormasyon tungkol sa mga indibidwal na tawag sa isang pahayag ng singil sa Gumagamit ng Serbisyo.

C. "Direktoryong tulong" na nangangahulugang isang pantulong na serbisyo ng pagkakaloob ng impormasyong numero ng telepono, at/o
impormasyong direksiyon.

D. "Patindig na serbisyo" na nangangahulugang isang pantulong na serbisyo na iniaalay kaugnay ng isa o higit na Serbisyong
Telekomunikasyon, na nag-aalay ng matataas na katangian sa pagtawag na nagpapahintulot sa mga Gumagamit ng Serbisyo na
kilalanin ang mga tumatawag at pamahalaan ang maraming tawag at mga pagkunekta sa tawag, kabilang ang mga serbisyong
nagtutulay ng komperensiya.

E. "Serbisyong boses na koreo" na nangangahulugang isang pantulong na serbisyo na nagbibigay ng kakayahan sa Gumagamit ng
Serbisyo na itago, ipadala o tanggapin ang mga nakarekord na mensahe.

4.70.220 Direksiyon ng Pagsingil

"Direksiyon ng Pagsingil" ay nangangahulugang ang direksiyong pangkoreo ng Gumagamit ng Serbisyo kung saan ang Tagatustos ng Serbisyo ay
nagpapadala ng mga singil para sa pagbabayad ng Gumagamit ng Serbisyo.

4.70.230 Araw

"Araw" ay nangangahulugang isang araw ng kalendaryo.

4.70.240  Direktor

"Direktor" ay nangangahulugang ang Direktor ng Kagawaran ng Pananalapi ng Lunsod ng San Jose o naturang ibang Direktor na itinalaga ng
Tagapamahala ng Lunsod upang pangasiwaan ang Kabanatang ito.

4.70.250 Serbisyong Madaling Ilipat na Telekomunikasyon

"Serbisyong Madaling-Ilipat na Telekomunikasyon" ay may kahulugan at paggamit na katulad ng nakalagay sa Batas sa Pinagkukunan ng
Madaling Ilipat na Telekomunikasyon (4 U.S.C. Seksyon 124) at ang mga regulasyong itinatag nito.

4.70.260 Buwan

"Buwan" ay nangangahulugang isang buwan ng kalendaryo.

4.70.270 Serbisyong Pagbibigay-alam ng Tawag

"Serbisyong Pagbibigay-alam ng Tawag" ay nangangahulugang isang Serbisyong Telekomunikasyon na nagkakaloob ng pagpapadala ng
nakakodigong senyas ng radyo para sa layunin na isaaktibo ang mga ispesipikong pager; ang mga naturang pagpagpapadala ay maaaring
kabilang ang mga mensahe at/o tunog.

4.70.280 Tao

Ang "Tao" ay nangangahulugang, nang walang limitasyon, anumang likas na indibidwal, organisasyon, kompanya, ipinagkakatiwala,
ipinagkakatiwala ng pangkaraniwang batas, ari-arian, anumang uri ng sosyohan, kapisanan, sindikato, klab, pinagsamang kompanya ng sapi,
magkasamang pakikipagsapalaran, limitadong liabilidad na kompanya, korporasyon (kabilang ang banyaga, domestiko, at di-nagtutubo), munisipal
na korporasyon (iba sa Lunsod), kooperatiba, tagatanggap, katiwala, tagapangalaga, o ibang kinatawan na hinirang sa utos ng alinmang hukuman.

4.70.290 Lugar Ng Pangunahing Paggamit

"Lugar ng Pangunahing Paggamit" ay nangangahulugang ang kalye ng tirahan na kumakatawan kung saan pangunahing nagaganap ng paggamit
ng Gumagamit ng Serbisyo ng Serbisyong Telekomunikasyon, na dapat ay ang kalye ng tirahan o ang pangunahing kalye sa trabaho ng
Gumagamit ng Serbisyo.

4.70.300 Serbisyong Binabayaran Pagkatapos ng Telekomunikasyon

"Serbisyong Binabayaran Pagkatapos ng Telekomunikasyon" ay nangangahulugang Serbisyong Telekomunikasyon na nakuha sa pamamagitan
ng pagbabayad sa isang telekomunikasyon-sa-telekomunikasyon sa paggamit ng kard ng kredito o mekanismo ng pagbabayad tulad ng kard ng
bangko, kard ng paglalakbay, kard ng kredito, o kard ng debito, o sa pamamagitan ng singil sa isang numero ng serbisyo na hindi kaugnay ng
pinanggalingan o pagtatapos ng Serbisyong Telekomunikasyon.

4.70.310  Serbisyong Binabayaran Bago angTelekomunikasyon

"Serbisyong Binabayaran Bago ang Telekomunikasyon" ay nangangahulugang ang karapatang gamitin ang mga Serbisyong Telekomunikasyon,
na dapat bayaran nang maaga at hinahayaan ang pagsisimula ng mga komunikasyon na ginagamit ang numero ng paggamit o kodigo ng
awtorisasyon, manwal man o elektronikong idinayal, at ipinagbibili sa mga tiniyak na yunit ng mga dolyar na ang numero ay nababawasan sa
paggamit ng isang alam na halaga.

4.70.320 Serbisyong Pribadong Telekomunikasyon

"Serbisyong Pribadong Telekomunikasyon" ay nangangahulugang Serbisyong Telekomunikasyon na nagbibigay ng karapatan sa Gumagamit ng
Serbisyo sa eksklusibo o priyoridad na paggamit ng isang daan o grupo ng mga daan ng telekomunikasyon sa pagitan o sa gitna ng mga punto ng
pagtatapos, anuman ang paraan kung saan ang naturang daan o mga daan ay magkakaugnay, at kabilang ang kapasidad sa paglipat, mga linya
ng pagpapahaba, mga istasyon, at anumang ibang mga kaugnay na serbisyo na ipinagkakaloob kaugnay ng paggamit ng mga naturang daan o
mga daan.  Ang daan sa telekomunikasyon ay isang pisikal o talagang landas ng telekomunikasyon kung saan ang mga senyas ay inililipat sa
pagitan o sa gitna ng mga punto ng pagtatapos ng daan ng Gumagamit ng Serbisyo (ito ay, ang lokasyon kung saan ang Gumagamit ng Serbisyo
ay nagpapasok o tumatanggap ng telekomunikasyon).



PR-7531-2t 3

4.70.330 Direksiyon ng Serbisyo

"Direksiyon ng Serbisyo" ay nangangahulungan ng mga sumusunod:

A. Lokasyon ng kagamitan sa telekomunikasyon ng Gumagamit ng Serbisyo kung saan nanggagaling o natatapos ang Komunikasyon,
saanman sinisingil o binabayaran ang telekomunikasyon; o,

B. Kung ang lokasyon sa Subseksyon A ng pagpapakahulugang ito ay hindi alam (halimbawa, Serbisyong Madaling ilipat na
Telekomunikasyon o serbisyong VoIP), ang Direksiyon ng Serbisyo ay nangangahulugang ang lokasyon ng Lugar ng Pangunahing
Paggamit ng Gumagamit ng Serbisyo.

C. Para sa Serbisyong Binabayaran Bago ang Telekomunikasyon, ang Direksiyon ng Serbisyo ay nangangahulugang ang lokasyon na
kaugnay ng numero ng serbisyo.

4.70.340 Tagatustos ng Serbisyo

"Tagatustos ng Serbisyo" ay nangangahulugang sinumang Tao, kabilang ang Lunsod, na nagkakaloob ng Serbisyong Telekomunikasyon sa isang
gumagamit ng naturang serbisyo sa loob ng Lunsod.

4.70.350 Gumagamit ng Serbisyo

"Gumagamit ng Serbisyo" ay nangangahulugang ang isang Taong inaatasang magbayad ng isang buwis na ipinataw mga Serbisyong
Telekomunikasyon sa ilalim ng mga tadhana ng Kabanatang ito.

4.70.360 Mga Serbisyong Telekomunikasyon

"Mga Serbisyong Telekomunikasyon" ay nangangahulugang ang paglilipat, paghahatid, o pagruruta ng boses, datos, audio, video, o anumang
ibang impormasyon o mga senyas sa isang punto, o sa pagitan o gitna ng mga punto, anuman ang ginagamit na teknolohiya.

Ang katawagang "Mga Serbisyong Telekomunikasyon" ay kabilang ang naturang paglilipat, paghahatid, o pagruruta kung saan ang mga
aplikasyon sa pagproseso ng kompyuter ay ginagamit upang umakto sa anyo, kodigo o protokol ng nilalaman para sa layunin ng paglilipat,
paghahatid o pagruruta nang hindi isinasalang-alang kung ang mga naturang serbisyo ay tinatawag na mga serbisyong Voice over Internet
Protocol (VoIP) o klasipikado ng Pederal na Komisyon sa Komunikasyon na pinahusay o dinagdagan ng halaga, at kabilang ang mga serbisyong
video at/o datos na pagganap ay nakapaloob sa mga Serbisyong Telekomunikasyon.

Ang mga Serbisyong Telekomunikasyon ay kabilang ang, pero hindi limitado, sa mga sumusunod na serbisyo, anuman ang paraan o batayan kung
saan ang mga naturang serbisyo ay kinalkula o siningil: Mga Pantulong na Serbisyong Telekomunikasyon; loob ng estado, estado sa estado, at
pandaigdig na mga Serbisyong Telekomunikasyon; Serbisyong Madaling Ilipat na Telekomunikasyon; Serbisyong Binabayaran Bago ang
Telekomunikasyon; Serbisyong Binabayaran Pagkatapos ng Telekomunikasyon; Serbisyong Pribadong Telekomunikasyon; Serbisyong
Pagbibigay-alam ng Tawag; Serbisyong 800; at Serbisyong 900.

4.70.370 Korporasyon ng Telepono

"Korporasyon ng Telepono" ay may kahulugan na katulad ng nakalagay sa mga Seksyon 216 at 234 ng Kodigo sa mga Pampublikong Utilidad ng
California, mga seksyon na maaaring susugan pana-panahon.

4.70.380 VoIP (Voice over Internet Protocol)

"VoIP" o "Voice over Internet Protocol" ay nangangahulugang ang prosesong digital ng paggawa at pagtanggal ng mga tunay na oras ng mga
paglilipat ng boses sa anumang internet protocok network.

4.70.390 Serbisyong 800

"Serbisyong 800" ay nangangahulugang isang Serbisyong Telekomunikasyon na nagpapahintulot sa isang tumatawag na idayal ang isang walang-
bayad na numero nang hindi sisingilin para sa tawag.  Ang serbisyo ay pangkaraniwang ibinebenta sa ilalim ng pangalang "800", "855", "866",
"877", at "888" na walang-bayad na pagtawag, at anumang mga kasunod na numero na itinalaga ng Pederal na Komisyon sa Komunikasyon.

4.70.400 Serbisyong 900

"Serbisyong 900" ay nangangahulugang binabayarang papasok na Serbisyong Telekomunikasyon na binibili ng isang subscriber na
nagpapahintulot sa mga Gumagamit ng Serbisyo ng subscriber na tumawag sa naunang inirekord na pahayag o pangkasalukuyang serbisyo ng
subscriber.  Ang Serbisyong 900 ay hindi kabilang ang singil para sa: pagkulekta ng mga serbisyong ipinagkakaloob ng tagabenta ng mga

Serbisyong Telekomunikasyon sa subscriber, o serbisyo o produktong ibinebenta ng subscriber sa Gumagamit ng Serbisyo ng subscriber.  Ang
serbisyo ay pangkaraniwang ibinebenta sa ilalim ng pangalang serbisyong "900", at anumang mga kasunod na numero na itinalaga ng Pederal sa
Komisyon sa Komunikasyon.

Bahagi 3
Mga Pagkalibre

4.70.450 Mga Pagkalibre ayon sa Saligang-batas, Batas, at Ibang mga Pagkalibre

A. Mga Pagkalibre.  Ang buwis na ipinataw sa ilalim ng Kabanatang ito ay hindi dapat umaplay kung ang ipinasiya ng Direktor na ang
Gumagamit ng Serbisyo o isang Serbisyong Telekomunikasyon ay isa sa mga sumusunod:

1. Ang Lunsod;

2. Korporasyon ng Telepono;

3. Sinumang Tao kapag ang pagpataw ng isang buwis na ipinataw ng Kabanatang ito sa Taong iyon ay magiging isang paglabag
sa Saligang-batas ng Estados Unidos o ng Estado;

4. Ang Estados Unidos o anumang ahensiya o instrumentalidad nito;

5. Pandaigdig, atbp., na mga organisasyon.  Sa anumang pagbabayad na natanggap para sa mga Serbisyong Telekomunikasyon
na ipinagkakaloob sa isang pandaigdig na organisasyon gaya ng nilinaw sa Seksyon 7701(a)(18) ng Titulo 26 ng Kodigo ng
Estados Unidos, o ng American National Red Cross;

6. Mga tauhan ng serbisyo na nasa sona ng labanan.  Sa anumang pagbabayad na natanggap para sa anumang may-bayad na
serbisyong telepono gaya ng nilinaw sa Seksyon 4252(b) ng Titulo 26 ng Kodigo ng Estados Unidos, na nagsimula sa loob ng
sona ng labanan, gaya ng nilinaw sa Seksyon 112 ng Titulo 26 ng Kodigo ng Estados Unidos, mula sa isang miyembro ng
Sandatahang Lakas ng Estados Unidos na gumaganap ng serbisyo sa naturang sona ng labanan, gaya ng ipinasiya sa ilalim
ng Seksyon 112;

7. Mga karaniwang tagadala at mga kompanya ng komunikasyon.  Sa anumang halagang ibinayad para sa anumang serbisyong
telepono gaya ng nilinaw sa Seksyon 4252(b)(2) ng Titulo 26 ng Kodigo ng Estados Unidos kung ang halagang ibinayad ay
para sa paggamit ng isang karaniwang tagadala, ang kompanya ng telepono o telegrama, o istasyon ng radyo o network na
nagsasagawa ng negosyo nito;

8. Mga Di-nagtutubong Ospital.  Sa anumang bahaging binabayaran ng isang di-nagtutubong ospital para sa mga Serbisyong
Telekomunikasyon na ipinagkakaloob sa naturang organisasyon.  Para sa mga layunin ng Subseksyong ito, ang katawagang
"di-nagtutubong ospital" ay nangangahulugang isang ospital na tinukoy sa Seksyon 170(b)(1)(A)(iii) ng Titulo 26 ng Kodigo ng
Estados Unidos, na libre sa pederal na buwis sa kita sa ilalim ng Seksyon 501(a) ng Titulo 26 ng Kodigo ng Estados Unidos;

9. Estado at mga lokal na pamahalaan.  Sa anumang pagbabayad na natanggap para sa mga Serbisyong Telekomunikasyon o
mga pasilidad na ipinagkakaloob sa pamahalaan ng alinmang estado, o alinmang subdibisyong pampulitika nito, o ng Distrito
ng Columbia;

10. Mga di-nagtutubong organisasyong pang-edukasyon.  Sa anumang halagang ibinayad ng isang di-nagtutubong organisasyon
para sa mga Serbisyong Telekomunikasyon o mga pasilidad na ipinagkakaloob sa naturang organisasyon.  Para sa mga
layunin ng subseksyong ito, ang katawagang "di-nagtutubong organisasyong pag-edukasyon" ay nangangahulugang isang
organisasyong pang-edukasyon na inilarawan sa Seksyon 170(b)(1)(A)(ii) ng Titulo 26 ng Kodigo ng Estados Unidos, na libre
sa pederal na buwis sa kita sa ilalim ng Seksyon 501(a) ng Titulo 26 ng Kodigo ng Estados Unidos;  Ang katawagan ay
kabilang din ang isang paaralang pinatatakbo bilang isang aktibidad ng isang organisasyon na inilarawan sa Seksyon
501(c)(3) ng Titulo 26 ng Kodigo ng Estados Unidos na libre ng pederal na buwis sa kita sa ilalim ng Seksyon 501(a) ng Titulo
26 ng Kodigo ng Estados Unidos, kung ang naturang paaralan ay pangkaraniwang nagpapanatili ng mga regular na guro at
kurikulum at pangkaraniwang may regular na nakaenrol na mga mag-aaral o estudyante na pumapasok sa lugar kung saan
ang mga aktibidad na pang-edukasyon ay regular na isinasagawa;

11. Mga kuwalipikadong organisasyon ng tagakulekta ng dugo.  Sa anumang halagang ibinayad ng isang kuwalipikadong
organisasyon ng tagakulekta ng dugo gaya ng nilinaw sa Seksyon 7701(a)(49) ng Titulo 26 ng Kodigo ng Estados Unidos para
sa mga Serbisyong Telekomunikasyon o mga pasilidad na ipinagkaloob sa naturang organisasyon;

12. Partikular na serbisyong pinatatakbo ng coin.  Sa anumang pagbabayad na natanggap mula sa sinumang Tao para sa mga
serbisyong binabayaran sa pamamagitan ng pagpapasok ng mga coin sa mga teleponong pinatatakbo ng coin na magagamit

ng publiko maliban kung ang serbisyong pinatatakbo ng coin ay ipinagkakaloob para sa isang iginagarantiyang halaga, ang
mga halagang ibinayad sa ilalim ng naturang garantiya at ang anumang pirmihang buwanan o ibang pana-panahong singil ay
dapat isama sa batayan para sa pagkuwenta ng halaga ng buwis na dapat bayaran;

13. Mga singil sa instalasyon.  Sa anumang halagang ibinayad para sa instalasyon ng anumang instrumento, kawad, poste,
switchboard, aparato, o kagamitan na wastong kaugnay ng naturang instalasyon;

14. Mga Serbisyong Balita.  Maliban kung tungkol sa lokal na serbisyong telepono gaya ng nilinaw sa Seksyon 4252(a) ng Titulo
26 ng Kodigo ng Estados Unidos, sa anumang pagbabayad na natanggap mula sa sinumang Tao para sa mga serbisyo na
ginagamit sa pagkulekta ng mga balita para sa pampublikong pagbabalita, o serbisyong ticker ng balita na nagkakaloob ng
mga pangkalahatang serbisyong balita na katulad ng nasa pampublikong pagbabalita, o pagsasahimpapawid sa radyo, o sa
pamamahagi ng mga balita sa pamamagitan ng pampublikong pagpapabalita, o isang serbisyong ticker ng balita na
nagkakaloob ng isang pangkalahatang serbisyong balita na katulad ng pampublikong pagbabalita, o sa pamamagitan ng
pagsasahimpapawid sa radyo, kung ang singil para sa naturang serbisyo ay sininisingil sa sulat sa naturang Tao; o 

15. Sinumang Tao na inilibre ng Kabanatang ito sa pagbabayad ng isang buwis na ipinataw ng Kabanatang ito.

B. Paghaharap ng Aplikasyon para sa Pagkalibre.  Maliban sa mga Taong ipinasiyang libre alinsunod sa mga tuntunin at regulasyon na
pinagtibay ng Direktor, walang pagkalibre na dapat igawad ng Direktor maliban kung ang isang nakasulat na aplikasyon, na nagsasaad
sa ilalim ng parusa sa pagbibibigay ng hindi totoong sinumpaang pahayag ang mga ispesipikong dahilan para sa pagkalibre, ay iniharap
sa Direktor.  Ang aplikasyon ay dapat isumite sa isang porma na ipinagkaloob ng Direktor.

C. Katunayan Iniaatas.  Walang pagkalibre na dapat igawad ng Direktor maliban kung itinatag ng aplikante sa kasiyahan ng Direktor ang
isang karapatan dito sa pamamagitan ng mga nakasulat na rekord na nagpapakita ng karapatan.

D. Ipinasiya ng Direktor.  Sa loob ng isang makatwirang panahon kasunod ng pagtanggap ng isang wastong kinumpletong aplikasyon, ang
Direktor ay dapat magbigay ng nakasulat na paunawa sa aplikante ng pagpapasiya ng Direktor ng pagkalibre.  Kung inaprobahan, ang
Direktor ay dapat ding magbigay ng nakasulat na paunawa sa Tagatustos ng Serbisyo ng aplikante.

E. Aksyon ng (mga) Tagatustos ng Serbisyo.  Kung ang Direktor ay naggagawad ng isang pagkalibre sa isang Gumagamit ng Serbisyo, ang
(mga) Tagatustos ng Serbisyo ay dapat tumigil sa pagkulekta ng mga buwis na ipinataw ng Kabanatang ito mula sa Gumagamit ng
Serbisyo sa loob ng animnapung (60) Araw pagkatapos matanggap ang nakasulat na paunawa ng Direktor.

F. Pagsasauli ng Ibinayad.  Kung ang isang Gumagamit ng Serbisyo na nagbayad ng buwis ay ginawaran ng pagkalibre, ang Gumagamit
ng Serbisyo ay maaaring mag-aplay para sa isang pagsasauli ng ibinayad na buwis sa ilalim ng Seksyon 4.70.700.

G. Pagiging Pangwakas.  Anumang desisyon ng Direktor na ginawa sa ilalim ng Seksyong ito ay dapat na pangwakas.

Bahagi 4
Pagpataw at Pagkulekta ng Buwis

4.70.500 Buwis sa mga gumagamit ng Telekomunikasyon

A. Pagtatag ng Buwis sa mga Gumagamit ng Telekomunikasyon.  Sa pamamagitan nito ay ipinapataw ang isang buwis sa bawat Tao sa isang
Direksiyon ng Pagsingil o Direksiyon ng Serbisyo sa Lunsod na gumagamit ng mga Serbisyong Telekomunikasyon, kabilang ang mga
Serbisyong Telekomunikasyon sa loob ng estado, estado sa estado, o pandaigdig, at tinatawag sa Kabanatang ito na Buwis sa mga
Gumagamit ng Telekomunikasyon o ang buwis.  Ang pinakamataas na buwis na ipinapataw ay dapat na nasa antas ng apat at kalahating
porsiyento (4.50%) ng mga singil na ginawa para sa mga naturang serbisyo at dapat kulektahin mula sa Gumagamit ng Serbisyo ng mga
Tagatustos ng Serbisyo o ng ahente nito sa pagsingil.  May isang masasalungat na pagpapalagay na ang mga Serbisyong
Telekomunikasyon, na siningil sa isang Direksiyon ng Pagsingil o Direksiyon ng Serbisyo sa Lunsod, ay ginagamit, nang buo o bahagi, sa
loob ng mga hangganan ng Lunsod, at ang mga naturang serbisyo ay napapailalim sa pagbubuwis sa ilalim ng Kabanatang ito.  Kung ang
Direksiyon ng Pagsingil ng Gumagamit ng Serbisyo ay iba sa Direksiyon ng Serbisyo, ang Direksiyon ng Serbisyo ng Gumagamit ng
Serbisyo ay dapat gamitin para sa mga layunin ng pagpataw ng buwis.  Gaya ng pagkakagamit sa Seksiyong ito, ang katawagang "mga
singil" ay dapat kabilang ang halaga ng anumang ibang mga serbisyo, kredito, anumang uri ng ari-arian, o ibang isinasaalang-alang na
ipinagkakaloob ng gumagamit ng serbisyo bilang kapalit sa mga Serbisyong Telekomunikasyon.

B. Mga Tuntunin sa Pagkuha.  Ang Serbisyong Madaling Ilipat na Telekomunikasyon ay dapat kunin alinsunod sa mga tuntunin sa pagkuha na
nakalagay sa Batas sa Pagkuha ng Madaling Ilipat na Telekomunikasyon (4 U.S.C. Seksyon 124).  Ang Direktor ay maaaring mag-isyu at
magbigay sa mga Tagatustos ng Serbisyo, na napapailalim sa mga iniaatas na pagkulekta ng buwis ng Kabanatang ito, ng mga tuntunin sa
pagkuha para sa pagbubuwis ng ibang mga Serbisyong Telekomunikasyon, kabilang ang, pero hindi limitado sa, Serbisyong Binabayaran
Pagkatapos ng Telekomunikasyon, Serbisyong Binabayaran Bago ang Telekomunikasyon, at mga Serbisyong Pribadong
Telekomunikasyon, sa kondisyon na ang mga naturang tuntunin na batay sa kaugalian at pangkaraniwang gawain na nagsusulong na
pagkamabisang pampangasiwaan at nagbabawas ng pagbubuwis na maraming hurisdiksiyon.

C. Awtoridad para sa mga Pasiyang Pampangasiwan.  Ang Direktor ng Buwis ay maaaring mag-isyu at magbigay sa mga Tagatustos ng
Serbisyo, na napapailalim sa mga iniaatas ng pagkulekta ng buwis ng Kabanatang ito, ng isang pasiyang pampangasiwaan na
tumutukoy sa mga Serbisyong Telekomunikasyon, o mga singil dito, na napapailalim o hindi napapailalim sa buwis sa mga Gumagamit
ng Telekomunikasyon.

D. Mga Ispesipikong Pagsasama sa mga Serbisyong Telekomunikasyon.  Gaya ng pagkakagamit sa Seksyong ito, ang mga Serbisyong
Telekomunikasyon ay dapat kabilang ang, pero hindi limitado sa, mga singil para sa: pagkunekta, muling pagkunekta, pagtatapos, paglipat,
o pagbabago ng mga Serbisyong Telekomunikasyon; mga bayad sa nahuling pagbabayad; detalyadong singil; mga katangian ng sentral na
opisina at pasadyang pagtawag (kabilang ang, pero hindi limitado, sa paghihintay ng tawag, pagpasa ng tawag, pagkilala sa tumatawag at
tatlong-direksiyon na pagtawag); boses na koreo at ibang mga serbisyong pagmemensahe; direktoryong tulong; mga singil sa daan sa
paggamit at linya; mga singil sa panlahat na serbisyo; mga singil sa para sa regulasyon, pampangasiwaan at ibang mga singil na pagbawi sa
gastos; lokal na numero na mga singil sa portabilidad; at teksto at agad na pagmemensahe.

E. Mga Partikular na Hindi Pagsasama Mula sa mga Serbisyong Telekomunikasyon.  Gaya ng pagkakagamit sa Seksyong ito, ang mga
Serbisyong Telekomunikasyon ay hindi dapat kabilang ang mga download na digital na hindi mga Pantulong na Serbisyong
Telekomunikasyon, tulad ng musika, mga ringtone, mga laor, at mga katulad na produktong digital.

F. Maraming Hurisdiksiyon na Pagbubuwis.  Upang pigilan ang aktuwal na maraming-direksiyong Serbisyong Telekomunikasyon na may
buwis sa ilalim ng Kabanatang ito, sinumang Gumagamit ng Serbisyo, pagkatapos patunayan sa Direktor na ang Gumagamit ng
Serbisyo ay nakabayad na ng kaparehong buwis sa ibang estado o buwis sa nasabing Serbisyong Telekomunikasyon, ay dapat
pahintulutan ng isang kredito laban sa buwis na ipinataw hanggang sa halaga ng nasabing buwis na legal na ipinataw sa nasabing ibang
estado o lokal na hurisdiksiyon; sa kondisyon, gayunman, na ang halaga ng kredito ay hindi dapat lumampas sa buwis na dapat bayaran
sa Lunsod sa ilalim ng Kabanatang ito.

G. Pagkulekta ng Buwis ng mga Tagatustos ng Serbisyo.  Ang buwis sa mga Serbisyong Telekomunikasyon na ipinataw ng Kabanatang ito
ay dapat kulektahin mula sa Gumagamit ng Serbisyo ng Tagatustos ng Serbisyo.  Ang halaga ng buwis na kinulekta sa isang (1) Buwan
ay dapat ipadala ng Tagatustos ng Serbisyo sa Direktor, at dapat matanggap ng Direktor sa o bago ang ikadalawampu't-limang (ika-25)
Araw ng susunod na Buwan.

H. Pagpapadala ng Buwis ng Tagatustos ng Serbisyo Kada Ikatlong Buwan.

1. Ang isang Tagatustos ng Serbisyo ay maaaring pumili na ipadala ang mga buwis sa Direktor kada ikatlong buwan kung ang
taunang halaga ng mga buwis na kinulekta ay mas mababa sa isang daang libong dolyar ($100,000).

2. Ang isang Tagatustos ng Serbisyo na kuwalipikado sa ilalim ng subseksyong ito ay hindi inaawtorisahan na magpadala ng mga
buwis kada ikatlong buwan hanggang nakumpleto nito ang mga kailangang porma ng aplikasyon na ipinagkakaloob ng
Direktor at inaprobahan ng Direktor ang aplikasyon ng Tagatustos ng Serbisyo para sa pagpapadala kada ikatlong buwan.

3. Ang isang Tagatustos ng Serbisyo na inawtorisahan na magpadala ng mga buwis kada ikatlong buwan ay dapat gawin ito sa o
bago ang ikadalawampu't-limang (ika-25) Araw ng Buwan kasunod ng katapusan ng tatlong buwan ng kalendaryo.

4.70.510 Pagsasama ng mga Nabubuwisang Aytem sa mga Hindi-nabubuwisang Aytem

Kung may hindi nabubuwisang singil na isinama at hindi nakahiwalay na ipinahayag sa mga singil sa nabubuwisang singil sa singil o talaan ng mga
halaga sa Gumagamit ng Serbisyo ng isang Tagatustos ng Serbisyo, ang pinagsamang singil ay napapailalim sa buwis maliban kung tinukoy ng
Tagatustos ng Serbisyo o Gumagamit ng Serbisyo, sa pamamagitan ng makatwiran at mapapatibayang pamantayan, ang mga bahagi ng
pinagsamang singil na hindi mabubuwisan at mabubuwisan sa pamamagitan ng mga libro at rekord ng Tagatustos ng Serbisyo na iniingatan sa
regular na takbo ng negosyo, at alinsunod sa pangkaraniwang tinatanggap na prinsipyo ng pagtutuos, at hindi nilikha at pinananatili para sa mga
layunin ng pagbubuwis.  Ang Tagatustos ng Serbisyo o Gumagamit ng Serbisyo ay may tungkulin na patunayan ang wastong pagbabahagi-bahagi
ng mga nabubuwisan at hindi nabubuwisang singil.  Kung ang Tagatustos ng Serbisyo ay nag-aalok ng isang kombinasyon ng mga nabubuwisan
at hindi nabubuwisang serbisyo, at ang mga singil ay makahiwalay na ipinapahayag, para sa mga layunin ng pagbubuwis, ang mga halagang
itinalaga sa mga nabubuwisan at hindi nabubuwisang serbisyo ay dapat ibatay sa mga libro at rekord nito na iniingatan sa regular ng takbo ng
negosyo at alinsunod sa pangkaraniwang tinatanggap na mga prinsipyo ng pagtutuos, at hindi nililikha at pinananatili para sa mga layunin ng
buwis.  Ang Tagatustos ng Serbisyo o Gumagamit ng Serbisyo ay may tungkulin na patunayan ang wastong halaga ng mga nabubuwisan at hindi
nabubuwisang serbisyo.

4.70.520 Malaking Pagkakaugnay / Mga Pinakamababang Pakikipag-ugnayan

Para sa mga layunin ng pagpataw ng isang buwis o pagtatag ng isang tungkulin upang kulektahin at ipadala ang isang buwis sa ilalim ng
Kabanatang ito, ang "malaking pagkakaugnay" at "pinakamababang pakikipag-ugnay" ay dapat ituring na malakas na pumapanig sa pagpataw,
pagkulekta at/o pagpapadala ang Buwis sa Gumagamit ng Telekomunikasyon na ipinapataw sa ilalim ng Kabanatang ito sa buong abot ng

ipinahihintulot na batas ng Estado at pederal na batas, at ito ay maaaring magbago sa pana-panahon sa pamamagitan ng pagpapakahulugan ng
hukuman o ng pagpapatibay ng batas.

Anumang Serbisyong Telekomunikasyon (kabilang ang VoIP) na ginagamit ng isang Tao na may Direksiyon ng Serbisyo sa Lunsod, serbisyo na may
kakayahang tapusin ang isang tawag sa ibang Tao sa pangkalahatang ugnayan ng telepono, ay napapailalim sa isang masasalungat na palagay na
ang "mga malaking pagkakaugnay/mga pinakamababang pakikipag-ugnayan" ay naroon para sa mga layunin ng pagpataw ng buwis, o pagtatag ng
isang tungkulin na kulektahin at ipadala ang isang buwis, sa ilalim ng Kabanatang ito.  Ang Tagatustos ng Serbisyo ay dapat ituring na may sapat na
aktibidad sa Lunsod para sa pagkulekta at pagpapadala ng buwis kung ang mga aktibidad na ito ay kabilang ang, pero hindi limitado sa, alinman sa
mga sumusunod:  nagpapanatili o mayroon sa loob ng Lunsod, tuwiran o sa pamamagitan ng isang ahente, o sangay, ng isang lugar ng anumang
negosyo; nag-aalok ng negosyo sa Lunsod sa pamamagitan ng mga empleyado, independiyenteng kontratista, muling tagabenta, ahente o ibang
kinatawan; nag-aalok ng negosyo sa Lunsod na patuloy, regular, pana-panahon o sistematiko sa pamamagitan ng anunsiyo na isinasahimpapawid o
ipinadadala mula sa isang tagahatid sa loob ng Lunsod o ipinamamahagi mula sa isang lokasyon sa loob ng Lunsod; o nag-aanunsiyo sa mga diyaryo
o ibang pahayagan na inililimbag at inilalathala sa loob ng Lunsod o sa pamamagitan ng mga materyal na ipinamamahagi sa Lunsod sa pamamagitan
ng koreo ng Estados Unidos; o kung may mga aktibidad na ginagawa sa Lunsod sa ngalan ng Tagatustos ng Serbisyo na may malaking kaugnayan sa
kakayahan ng Tagatustos ng Serbisyo na magtatag at magpanatili ng isang pamilihan sa Lunsod para sa pagkakaloob ng mga serbisyo na
napapailalim sa isang buwis sa ilalim ng Kabanatang ito.

4.70.530 Tungkuling kumulekta – Mga Pamamaraan

A. Paraan ng Pagkulekta ng mga Tagatustos ng Serbisyo.  Ang tungkulin ng mga Tagatustos ng Serbisyo na kumulekta at magpadala ng
mga buwis na ipinataw ng mga tadhana ng Kabanatang ito ay dapat gampanan gaya ng mga sumusunod:

1. Ang buwis ay dapat kulektahin ng mga Tagatustos ng Serbisyo hangga't magagawa nang kasabay, at kasama, ang pagkulekta
ng mga singil na ginagawa alinsunod sa regular na gawain sa pagsingil ng Tagatustos ng Serbisyo.  Kung ang halagang
binayaran ng isang Gumagamit ng Serbisyo sa isang Tagatustos ng Serbisyo ay mas mababa sa buong halaga ng singil at
buwis na natipon para sa panahon ng pagsingil, ang isang ayon sa proporsiyon na bahagi ng pareho ng singil at buwis ay
dapat ituring na nabayaran na.  Sa mga kaso kung saan ang Gumagamit ng Serbisyo ay nagbigay ng paunawa sa Tagatustos
ng Serbisyo ng pagtangging bayaran ang buwis na ipinataw sa mga nasabing singil, ang Seksyon 4.70.580 ay dapat iaplay.

2. Ang tungkulin ng Tagatustos ng Serbisyo na kumulekta ng buwis mula sa isang Gumagamit ng Serbisyo ay dapat magsimula
sa simula ng unang regular na panahon ng pagsingil na angkop sa Gumagamit ng Serbisyo kung saan ang lahat ng mga singil
na pangkaraniwang kasama sa naturang regular na pagsingil ay napapailalim sa mga tadhana ng Kabanatang ito. Kung ang
isang Gumagamit ng Serbisyo ay tumanggap ng higit sa isang pagsingil, ang isa o higit ay para sa ibang mga panahon, ang
tungkuling kumulekta ay dapat mangyari nang magkahiwalay para sa bawat panahon ng pagsingil.

B. Paghaharap ng Pahayag at Pagbabayad.  Ang bawat Taong inaatasan ng Kabanatang ito na kumulekta ng Buwis sa mga Gumagamit ng
Telekomunikasyon at magpadala ng bayad ng mga nakulektang buwis sa Lunsod ay dapat magharap ng pahayag sa Direktor, sa mga
pormang inaprobahan ng Direktor, sa o bago ang petsang dapat matanggap. Ang buong halaga ng buwis na nakulekta ay dapat isama
sa pahayag at iharap sa Direktor. Ang Direktor ay inaawtorisahan na mag-atas ng nasabing karagdagang impormasyon kung ipinasiya
niyang kailangan upang matiyak kung ang buwis ay ipinapataw, kinukulekta, at ipinadadala alinsunod sa Kabanatang ito.  Ang mga
pahayag ay dapat matanggap kaagad pagkatapos itigil ang negosyo sa anumang dahilan.

4.70.540 Mga Parusa sa Pagkulekta – Mga Tagatustos ng Serbisyo

A. Mga Petsang Dapat Matanggap ang mga Buwis; Mga Pagkadelinkuwente.  Ang mga buwis na nakulekta mula sa isang Gumagamit ng
Serbisyo ay delinkuwente kung hindi natanggap ng Direktor sa o bago ang petsa na dapat matanggap. Kung ang petsa na dapat
magbayad ay nangyari sa araw ng Sabado o Linggo o legal na piyesta opisyal, ang pahayag ay dapat matanggap ng Direktor sa unang
regular na araw ng trabaho kasunod ng araw ng Linggo o legal na piyesta opisyal.  Ang isang tuwirang pagdeposito, kabilang ang
elektronikong paglipat ng pondo at ibang katulad ng paraan ng elektronikong palitan ng pera sa pagitan ng mga pinansiyal na kuwenta,
ginawa ng isang Tagatustos ng Serbisyo para matupad ang mga obligasyon nito sa ilalim ng subseksyong ito ay dapat ituring na
napapanahon kung ang paglipat ay sinimulan sa petsang dapat matanggap o bago sumapit ang petsang ito, at ang paglipat ay pumasok
sa kuwenta ng Lunsod sa kasunod na araw ng trabaho.

B. Kabiguang Kumulekta o Magpadala.  Kung ang Taong inaatasang kumulekta at/o magpadala ng Buwis sa mga Gumagamit ng
Telekomunikasyon ay nabigong kulektahin ang buwis (dahil sa hindi wastong pagtasa ng buwis sa isa o higit na serbisyo o singil sa
pagsingil sa Gumagamit ng Serbisyo) o nabigong ipadala ang buwis na nakulekta sa o bago ang petsang dapat matanggap, ang Direktor
ay dapat magbigay ng unang multa na sampung porsiyento (10%) ng halaga ng delinkuwenteng pagpapadala bilang karagdagan sa
delinkuwenteng pagpapadala at unang multa, kung ang delinkuwenteng pagpapadala ay hindi nabayaran sa o bago ang tatlumpung (30)
Araw kasundo ng petsang dapat matanggap, at dapat magbayad ng interes sa delinkuwenteng pagpapadala at lahat ng multang tinasa
dito, sa antas na nakalagay sa Kabanata 1.17 ng Titulo 1, hanggang mabayaran.

C. Mga Multa para sa Pandaraya o Malubhang Kapabayaan sa Pag-uulat o Pagpapadala.  Ang Direktor ay dapat na may kapangyarihang
magpataw ng mga karagdagang multa sa mga Taong inaatasang kumulekta at magpadala ng mga buwis alinsunod sa mga tadhana ng
Kabanatang ito para sa pandaraya o kapabayaan sa pag-uulat o pagpapadala sa antas na dalawampu't-limang porsiyento (25%) ng
halaga ng buwis na kinulekta at/o iniaatas na ipadala, o gaya ng muling pagkuwenta ng Direktor.

D. Mga Multang Dapat Matanggap Tulad ng Buwis.  Para sa pagkulekta lamang, ang bawat multa na ipinapataw at ang interes na natitipon
sa ilalim ng mga tadhana ng Seksyong ito ay dapat na maging bahagi ng buwis na dito ay iniaatas na bayaran.

E. Awtoridad na Baguhin ang mga Petsang Dapat Matanggap ang Pagbabayad.  Sa kabila ng nauna, ang Direktor ay maaari, sa kanyang
sariling pagpapasiya, na baguhin ang mga petsang dapat matanggap ang mga pagbabayad ng buwis na ipinataw ng Kabanatang ito.

4.70.550 Mga Aksyon na Kumulekta

Anumang buwis na iniatas bayaran ng isang Gumagamit ng Serbisyo sa ilalim ng mga tadhana ng Kabanatang ito ay dapat ituring na utang na
dapat bayaran ng Gumagamit ng Serbisyo sa Lunsod.  Anumang naturang buwis na kinulekta mula sa isang Gumagamit ng Serbisyo na hindi
ipinadala sa Direktor ay dapat ituring na utang na dapat bayaran sa Lunsod ng Taong inatasang kumulekta at magpadala at hindi na isang utang
ng Gumagamit ng Serbisyo.  Sinumang Taong may utang sa Lunsod sa ilalim ng mga tadhana ng Kabanatang ito ay dapat managot sa aksyong
dinala sa ngalan ng Lunsod para sa pagbawi ng nasabing halaga, kabilang ang mga multa at interes gaya ng itinatadhana sa Kabanatang ito,
kasama ang anumang gastos sa pagkulekta ng Lunsod bunga ng hindi pagsunod ng Tao sa Kabanatang ito, kabilang ang, pero hindi limitado sa,
makatwirang bayad sa abugado.  Anumang buwis na iniatas kulektahin ng isang Tagatustos ng Serbisyo o dapat bayaran ng Gumagamit ng
Serbisyo ay isang hindi di-protektadong priyoridad na obligasyon na kinakaltas na buwis sa ilalim ng 11 U.S.C. Seksyon 507(a)(8)(C).

4.70.560 Mga Pagkabangkarota at Pagtanggi

A. Ang mga Tagatustos ng Serbisyo na naghahangad na kumulekta ng mga singil para sa serbisyo sa mga pamamaraan sa
pagkabangkarota ay dapat isama sa anumang naturang kahilingan ang halaga ng mga buwis na dapat bayaran sa Lunsod para sa mga
serbisyong iyon, maliban kung ipinasiya ng Direktor na ang naturang tungkulin ay kasalungat ng anumang batas, tuntunin, o regulasyon
ng pederal na batas o batas ng Estado o ang naturang aksyon ay hindi praktikal sa pangangasiwa.

B. Lahat ng Tagatustos ng Serbisyo na hindi inaatasan na kumulekta ng mga buwis na kaugnay ng mga kahilingan para sa mga singil sa
serbisyo sa mga pamamaraan sa pagkabangkarota alinsunod sa Subseksyon A sa itaas ay dapat magbigay ng nakasulat ng paunawa
sa Direktor sa loob ng apatnapu't-limang (45) Araw pagkatanggap ng paunawa na ang Gumagamit ng Serbisyo ay nagpasimula ng mga
pamamaraan sa pagkabangkarota.

C. Lahat ng Tagatustos ng Serbisyo na hindi naghahangad na kumulekta ng mga singil sa serbisyo sa mga pamamaraan sa
pagkabangkarota  ay dapat magbigay ng nakasulat na paunawa sa Direktor sa loob ng apatnapu't-limang (45) Araw pagkatanggap ng
paunawa na ang Gumagamit ng Serbisyo ay nagpasimula ng mga pamamaraan sa pagkabangkarota.

D. Lahat ng Tagatustos ng Serbisyo na tumanggap ng paunawa tungkol sa pagtanggi ng Gumagamit ng Serbisyo na magbayad ay dapat
magbigay ng nakasulat na paunawa sa Direktor sa loob ng apatnapu't-limang (45) Araw pagkatanggap ng naturang paunawa.

E. Lahat ng Taong nagbigay ng paunawa sa Direktor ng tungkol sa isang pagtanggi o pamamaraan sa pagkabangkarota sa ilalim ng mga
subseksyon B,C, at D sa itaas ay dapat pigilan na gawin ang tungkulin na kumulekta at magpadala ng anumang buwis na dapat bayaran
ng Gumagamit ng Serbisyo.

4.70.570 Pagpapasiya at Pagtasa ng Kakulangan – Mga Pagkakamali sa Pag-aplay ng Buwis

A. Mga Pagpapasiya ng Kakulangan sa Buwis.  Ang Direktor ay dapat gumawa ng pagpapasiya ng kakulangan kung natiyak niya na ang
sinumang Gumagamit ng Serbisyo o Tagatustos ng Serbisyo na inaatasang magbayad o kumulekta ng mga buwis alinsunod sa mga
tadhana ng Kabanatang ito ay hindi nagbayad, kumulekta, at/o nagpadala ng wastong halaga ng buwis sa pamamagitan ng hindi wasto
o hindi pag-aaplay ng buwis sa isa o higit na nabubuwisang mga serbisyo o singil.  Wala rito na dapat mag-atas na ang Direktor ay
magtatag ng mga pamamaraan sa ilalim nitong Seksyon 4.70.570 kung, sa opinyon ng Direktor, ang halaga ng pagkulekta o
pagpapatupad ay malamang na mas malaki kaysa benepisyo ng buwis sa Lunsod.

B. Paunawa ng Kakulangan.  Ang Direktor ay dapat magpakoreo ng paunawa ng pagpapasiya ng naturang kakulangan sa Tao na dapat
umanong magbayad ng buwis, paunawa na dapat maikling tumukoy sa halaga ng buwis na dapat bayaran, kasama ang interes ng
halaga ng buwis mula sa petsa na ang buwis ay dapat na natanggap ng Lunsod.  Sa loob ng labinlimang (15) Araw pagkaraan ng petsa
ng nasabing paunawa, ang Tao na dapat umanong magbayad ay maaaring gumawa ng nakasulat na kahilingan sa Direktor para sa
isang pagdinig tungkol sa bagay.

C. Pagdinig sa Kakulangan.  Kung ang Tao na dapat umanong magbayad ng buwis ay hindi humiling ng pagdinig sa loob ng itinakdang
panahon, ang halaga ng pagpapasiya ng kakulangan ay dapat maging pangwakas na pagtasa, at dapat bayaran kaagad sa Lunsod.

Kung ang naturang Tao ay humiling ng isang pagdinig, ang Direktor ay dapat magtakda ng pagdinig.  Ang paunawa ng oras at lugar ng
pagdinig ay dapat ipakoreo ng Direktor sa naturang Tao nang hindi kukulangin sa limang (5) Araw bago ang pagdinig, at, kung nais ng
Direktor na ang nasabing Tao ay magpakita ng mga ispesipikong rekord sa naturang pagdinig, ang naturang paunawa ay maaaring
magtalaga ng mga rekord na hiniling na ipakita.

D. Pagpapasiya pagkatapos ng Pagdinig.  Sa oras na nakatakda sa pagdinig, ang Direktor ay dapat duminig sa lahat ng kaugnay na testimonya
at ebidensiya, kabilang ang mula sa sinumang interesadong partido, kung bakit ang tinasang halaga ay hindi dapat itatag. Sa pagpapasiya ng
Direktor, ang pagdinig ay maaaring ipagpatuloy pana-panahon para sa layunin na ipahintulot ang paghaharap ng karagdagang ebidensiya.  Sa
loob ng makatwirang panahon kasunod ng pagtatapos ng pagdinig, ang Direktor ay dapat mag-isyu ng pangwakas na pagtasa (o di-pagtasa),
pagkaraan, sa pamamagitan ng pagkumpirma, paggawa ng pagbabago o pagtanggi sa orihinal na pagpapasiya ng kakulangan, at dapat
magpadala ng isang kopya ng naturang pangwakas na pagtasa sa Taong dapat magbayad ng buwis.  Ang desisyon ng Direktor ay maaaring
iapela alinsunod sa Seksyon 4.70.710 ng Kabanatang ito.  Ang paghaharap ng aplikasyon sa Direktor at apela sa Tagapamahala ng Lunsod
alinsunod sa Seksyon 4.70.710 ng Kabanatang ito ay kinakailangan sa isang paghahabla.

E. Pagbabayad na Dapat Matanggap.  Ang pagbabayad ng pangwakas na pagtasa ay dapat matanggap ng Lunsod sa o bago ang
ikalabinlimang (ika-15) Araw kasunod ng petsa ng pagpapakoreo ng paunawa ng pangwakas na pagtasa ng Direktor, maliban kung ang
isang apela ay ginawa gaya ng itinatadhana sa Subseksyon D sa itaas.

F. Paunawa ng Pagkadelinkuwente.  Lahat ng paunawa sa ilalim ng Seksyong ito ay maaaring ipadala sa regular na koreo, bayad na ang
selyo.

4.70.580 Remedyong Pampangasiwaan – Di-nagbabayad na mga Gumagamit ng Serbisyo.

A. Mga Remedyong Pampangasiwaan para sa Obligasyon na Kumulekta ng Buwis.  Tuwing ipapasiya ng Direktor na ang isang Gumagamit
ng Serbisyo ay sadyang hindi nagbayad ng buwis na dapat bayaran ng Gumagamit ng Serbisyo mula sa mga halagang ipinadala sa
isang Tao na inaatasang kumulekta ng buwis, o tuwing ituturing ng Direktor na makakabuti sa Lunsod, siya ay maaaring mag-alis sa
naturang Tao ng obligasyong kumulekta ng mga buwis na dapat bayaran sa ilalim ng Kabanatang ito mula sa partikular na tinukoy na
mga Gumagamit ng Serbisyo para sa mga ispesipikong panahon ng pagsingil.  Kung ang Gumagamit ng Serbisyo ay hindi nakabayad
ng halaga ng buwis na dapat bayaran para sa isang panahon na dalawa (2) o higit na panahon ng pagsingil, ang Tagatustos ng Serbisyo
ay dapat alisan ng obligasyon na kulektahin ang mga buwis na dapat bayaran. Ang Tagatustos ng Serbisyo ay dapat magbigay sa
Lunsod ng mga pangalan at tirahan ng mga naturang Gumagamit ng Serbisyo at ng mga halaga ng mga buwis na dapat bayaran sa
ilalim ng mga tadhana ng Kabanatang ito.  Wala rito na dapat mag-atas na ang Direktor ay magtatag ng mga pamamaraan sa ilalim ng
Seksyong ito kung, sa opinyon ng Direktor, ang halaga ng pagkulekta o pagpapatupad ay malamang na mas malaki kaysa benepisyo ng
buwis sa Lunsod.

B. Multa sa Pagkadelinkuwente.  Bilang karagdagan sa buwis na dapat bayaran, ang Gumagamit ng Serbisyo ay dapat magbayad ng isang
unang multa na sampung porsiyento (10%) ng halaga ng delinkuwenteng pagpapadala bilang karagdagan sa delinkuwenteng
pagpapadala, at ikalawang multa na sampung porsiyento (10%) ng halaga ng delinkuwenteng pagpapadala bilang karagdagan sa
delinkuwenteng pagpapadala at sa unang multa, kung ang delinkuwenteng pagpapadala bilang karagdagan sa unang multa ay hindi
binayaran sa o bago ang tatlumpung (30) Araw kasunod ng petsang dapat matanggap, at dapat magbayad ng interes sa delinkuwenteng
pagpapadala at sa lahat ng multang tinasa dito sa antas na nakalagay sa Kabanata 1.17 ng Titulo 1, hanggang mabayaran.

C. Paunawa sa Di-Nagbabayad na Gumagamit ng Serbisyo.  Ang Direktor ay dapat magbigay ng paunawa sa di-nagbabayad na
Gumagamit ng Serbisyo na ang Direktor ay umako ng responsibilidad na kulektahin ang mga buwis para sa nakasaad na panahon at
humingi ng pagbabayad ng mga naturang buwis, kabilang ang mga multa at interes.  Ang paunawa ay dapat ibigay sa Gumagamit ng
Serbisyo sa pamamagitan ng personal na paghahatid o sa pamamagitan ng paghuhulog ng paunawa sa koreo ng Estados Unidos,
bayad na ang selyo, nakapangalan sa Gumagamit ng Serbisyo sa tirahan na ipinadala ang singil ng Taong inatasang kumulekta ng
buwis; o, kung magpalit ng tirahan ang Gumagamit ng Serbisyo, sa kanyang pinakahuling alam na tirahan.

D. Mga Karagdagang Multa.

1. Kung ang Gumagamit ng Serbisyo ay nagbayad ng delinkuwenteng buwis sa Direktor sa o bago ang ikalabinlimang (ika-15)
Araw mula sa petsa ng pagpapakoreo ng paunawa ng Direktor, ang Gumagamit ng Serbisyo ay dapat magbayad ng unang
multa na sampung porsiyento (10%) ng halaga ng delinkuwenteng buwis o sampung dolyar ($10.00), alinmang halaga ang
mas malaki, bilang karagdagan sa delinkuwenteng buwis.

2. Kung ang Gumagamit ng Serbisyo ay hindi nakabayad ng delinkuwenteng buwis sa Direktor sa o bago ang ikaapatnapu't-
limang (ika-45) Araw mula sa petsa ng pagpapakoreo ng paunawa ng Direktor, ang Gumagamit ng Serbisyo ay dapat
magbayad ng ikalawang multa na sampung porsiyento (10%) ng halaga ng delinkuwenteng buwis o sampung dolyar ($10.00),
alinmang halaga ang mas malaki, bilang karagdagan sa delinkuwenteng buwis at sa unang multa.

3. Sinumang Gumagamit ng Serbisyo na hindi nakabayad ng delinkuwenteng buwis sa o bago ang panahon na tinukoy sa
paunawa ng Direktor ay dapat magbayad ng interes, sa antas na nakalagay sa Kabanata 1.17 ng Titulo 1, sa delinkuwenteng
buwis at sa anumang multa o mga multa, hanggang mabayaran.

4.70.590 Mga Karagdagang Kapangyarihan at mga Tungkulin ng Direktor

A. Mga Regulasyong Pampangasiwaan Tungkol sa Pagbabayad.  Ang Direktor ay maaaring magpatibay ng mga tuntunin at regulasyong
pampangasiwaan na kaayon ng mga tadhana ng Kabanatang ito para sa layunin ng pagpapakahulugan, paglinaw, pagsasakatuparan at
pagpapatupad ng pagbabayad, pagkulekta at pagpapadala ng mga buwis na ipinataw dito. Ang mga tuntunin at regulasyong
pampangasiwaan ay hindi dapat magpataw ng isang bagong buwis, magbago sa isang kasalukuyang paraan ng pagbubuwis gaya ng
nakasaad sa Seksyong ito, o taasan ang kasalukuyang buwis, maliban kung ipinahihintulot ng Seksiyon 53750(h)(2) ng Kodigo ng
Pamahalaan ng California.  Ang Direktor ay dapat magsagawa ng isang pampublikong pagdinig at ipahintulot ang komento ng publiko sa
anumang iminumungkahing tuntunin o regulasyon bago ang pagpapatibay nito.  Ang Direktor ay dapat magbigay ng hindi kukulangin sa
sampung (10) Araw ng paunawa ng mga naturang pampublikong pagdinig.  Ang isang kopya ng nasabing mga tuntunin at regulasyong
pampangasiwaan ay dapat na nasa talaan ng opisina ng Direktor. Kung ipinasiya ng Direktor na ang buwis na ipinataw sa ilalim ng
Kabanatang ito ay hindi dapat kulektahin nang buo para sa anumang panahon mula sa sinumang partikular na Tagatustos ng Serbisyo o
Gumagamit ng Serbisyo, ang pagpapasiya ay dapat ituring na isang paggamit ng sariling pagpapasiya ng Direktor upang ayusin ang mga
pagtatalo at hindi dapat bumuo ng isang pagbabago sa pamamaraan ng pagbubuwis para sa mga layunin ng Seksyon 53750 ng Kodigo ng
Pamahalaan o iba. Ang Direktor ay hindi inaawtorisahan na susugan ang pamamaraan ng Lunsod para sa mga layunin ng Seksyon 53750
ng Kodigo ng Pamahalaan at ang Lunsod ay hindi tumatalikdan o nagpapawalang-bisa sa kakayahan nito na ipataw ang Buwis sa mga
Gumagamit ng Telekomunikasyon nang buo bilang resulta ng pagpapatupad ng mga pasiyang pampangasiwaan o pagpasok sa mga
kasunduan sa mga Tagatustos ng Serbisyo o mga Gumagamit ng Serbisyo.  Ang kabiguan o pagtangging sumunod sa alinmang mga
tuntunin at regulasyon na ipinatutupad ng Direktor ay dapat ituring na isang paglabag sa Kabanatang ito.

B. Mga Kasunduang Pampangasiwaan Tungkol sa mga Pamamaraan sa Pagsingil.  Pagkatapos ng wastong pagpapakita ng mabuting
layunin, ang Direktor ay maaaring pumasok sa mga kasunduang pampangasiwaan, na may mga angkop na kondisyon, upang maging
iba sa mahihigpit na iniaatas ng Kabanatang ito at sa gayong paraan ay: (1) sumasang-ayon sa mga pamamaraan ng pagsingil ng isang
partikular na Tagatustos ng Serbisyo sa kondisyong ang nasabing mga kasunduan ay nagreresulta sa pagkulekta ng buwis bilang
pagsang-ayon sa mga pangkalahatang layunin at saklaw ng Kabanatang ito; o (2) upang iwasan ang paghihirap kung ang mga gastos
na pampangasiwaan sa pagkulekta at pagpapadala ay mas nakalalamang ng malaki sa benepisyo ng buwis sa Lunsod.  Ang isang
kopya ng bawat naturang kasunduan ay dapat na nasa talaan ng opisina ng Direktor.

C. Mga Pagsusuri ng Pagsunod.  Ang Direktor ay maaaring magsagawa ng isang pagsusuri, upang matiyak ang wastong pagsunod sa mga
iniaatas ng Kabanatang ito, ng sinumang Taong inaatasang kumulekta at/o magpadala ng buwis alinsunod sa Kabanatang ito.  Ang
Direktor ay dapat magbigay ng nakasulat na paunawa sa nasabing Tao ng pagsisimula ng isang pagsusuri.  Pagkakumpleto ng
pagsusuri, ang Direktor ay maaaring gumawa ng pagpapasiya ng kakulangan alinsunod sa Seksiyon 4.70.570D ng Kabanatang ito para
sa lahat ng mga buwis (at mga angkop na multa at interes) na dapat bayaran at hindi pa nababayaran, gaya ng ipinapakita ng
impormasyong ibinigay ng naturang Tao sa Direktor.  Kung ang nasabing Tao ay walang kakayahan o ayaw magbigay ng sapat na mga
rekord upang magawa ng Direktor na patibayan ang pagsunod sa Kabanatang ito, ang Direktor ay inaawtorisahang gumawa ng
makatwirang tantiya ng kakulangan.  Ang nasabing makatwirang tantiya ay dapat na karapat-dapat sa isang masasalungat na
pagpapalagay ng kawastuhan.

D. Pagpapalawig ng Panahon.  Pagkatanggap ng isang nakasulat na kahilingan ng isang Tagatustos ng Serbisyo o Gumagamit ng
Serbisyo, at para sa mabuting dahilan, ang Direktor ay maaaring magpalawig ng oras ng paghaharap ng anumang pahayag na iniaatas
alinsunod sa Kabanatang ito para sa isang panahon na hindi lalampas sa apatnapu't-limang (45) Araw, sa kondisyon na ang panahon ng
paghaharap ng iniaatas na pahayag ay hindi pa nakakalampas noong matanggap ang kahilingan.  Walang multa para sa delinkuwenteng
pagbabayad na dapat madagdagan dahil sa nasabing pagpapalawig.  Ang interes ay dapat madagdagan sa panahon ng nasabing
pagpapalawig sa antas na nakalagay sa Kabanata 1.17 ng Titulo 1, hanggang mabayaran.

E. Pagtalikdan sa mga Multa at Interes.  Dapat talikdan ng Direktor ang unang multa na sampung porsiyento (10%) na ipinataw sa isang
Tagatustos ng Serbisyo kung:

1. Ang Tagatustos ng Serbisyo ay nag-aplay sa Direktor para sa naturang pagtalikdan nang hindi lalampas sa tatlumpung (30)
Araw mula sa petsa na ang pagpapadala ay dapat matanggap ng Lunsod; at

2. Ang Tagatustos ng Serbisyo ay gumawa ng mga napapanahong pagbabayad para sa (a) ng limang (5) taon kaagad bago ang
petsa ng pagpapadala na dapat matanggap ng Lunsod; o (b) dalawang (2) taon kaagad bago ang petsa na dapat matanggap
ang pagpapadala sa Lunsod kung ito ay nagtustos, nagdala, o naghatid ng serbisyo nang mas kaunti kaysa limang (5) taon; at

3. Ang Tagatustos ng Serbisyo ay nagbigay ng ebidensiya na kasiya-siya sa Direktor na:

a. Ang pagbabayad ng delinkuwenteng pagpapadala ay may nilagyan ng tatak-pongkoreo o natanggap ng Lunsod nang
hindi lalampas sa tatlong (3) Araw pagkaraan ng petsa na dapat matanggap ito; o

b. Ang Tagatustos ng Serbisyo ay nagkamaling magbayad sa isang partido na iba sa Lunsod sa bago ang petsa na ang
pagbabayad at dapat matanggap ng Lunsod, at binayaran ang delinkuwenteng pagpapadala at nadagdagang interes na
dapat bayaran sa Lunsod bago nag-aplay sa Direktor para sa isang pagtalikdan; o

c. Ang kabiguang magbayad sa tamang oras ay dahil sa mga pangyayari na wala sa kontrol ng Tagatustos ng Serbisyo at
nangyari sa kabila ng paggamit ng pangkaraniwang pag-iingat at kawalan ng sinadyang kapabayaan, at ang Tagatustos
ng Serbisyo ay nagbayad ng delinkuwenteng pagpapadala at nadagdagang interes na dapat bayaran sa Lunsod bago
nag-aplay sa Direktor para sa isang pagtalikdan.

F. Ang mga tadhana ng pagtalikdan na tinukoy sa Subseksyon E ay hindi dapat umaplay sa interes na nadagdagan sa mga delinkuwenteng
pagbabayad.

4.70.600 Mga Rekord

A. Ang Bawat Tagatustos ng Serbisyo na inaatasang kumulekta at magpadala sa Direktor ng anumang buwis na ipinataw ng Kabanatang ito ay
dapat panatilihin at ingatan sa isang panahon na tatlong (3) taon mula sa petsa na dapat natanggap ang pagpapadala, ang lahat ng rekord na
maaaring kailangan upang ipasiya ang halaga ng anumang buwis na maaaring nakulekta ng Tagatustos ng Serbisyo o iniaatas na ipadala.

B. Lahat ng naturang rekord ay dapat ihanda para sa pagsisiyasat, pagsusuri o pagkopya ng mga inawtorisahang kinatawan ng Lunsod
anumang oras sa mga regular na oras na trabaho pagkatapos ng nakasulat na kahilingan ng mga naturang kinatawan.

C. Mga Kasunduan sa Hindi Pagsisiwalat.  Ang Direktor ay inaawtorisahang magsagawa ng kasunduan sa hindi pagsisiwalat na
inaprobahan ng Abugado ng Lunsod upang protektahan ang pagiging kompidensiyal ng impormasyon ng Gumagamit ng Serbisyo
alinsunod sa mga Seksyon 7284.6 at 7284.7 ng Kodigo sa Kita at Buwis ng California.

D. Paggamit ng mga Ahente sa Pagsingil.  Kung ang isang Tagatustos ng Serbisyo ay gumagamit ng ahente sa pagsingil o tagatipon ng
singil, upang kumulekta, at/o magpadala ng buwis, ang Tagatustos ng Serbisyo ay dapat na: i) magbigay sa Direktor ng pangalan,
tirahan at numero ng telepono ng bawat ahente sa pagsingil at tagatipon ng singil na kasalukuyang inaawtorisahan ng Tagatustos ng
Serbisyo na maningil, kumulekta, at/o magpadala ng buwis sa Lunsod, at, ii) sa kahilingan ng Direktor, maghatid, o magpahatid ng,
anumang impormasyon o mga rekord na hawak ng nasabing ahente o tagatipon ng singil na, sa opinyon ng Direktor, ay kailangan upang
mapatibayan ang wastong paggamit, pagkalkula, pagkulekta at/o pagpapadala ng naturang buwis sa Lunsod.

Bahagi 5
Mga Pagsasauli ng Ibinayad at mga Apela

4.70.700 Mga Pagsasauli ng Ibinayad

A. Paghaharap ng Kahilingan.

1. Ang isang buwis na ipinapataw ng Kabanatang ito, kabilang ang anumang interes o multa na idinagdag dito, ay maaaring isauli
ng Direktor gaya ng itinatadhana sa mga Subseksyon B at C ng Seksyong ito tuwing ang naturang buwis ay:

a. Binayaran nang labis;

b. Binayaran nang higit sa isang beses; o

c. Mali o labag sa batas na nakulekta o natanggap ng Lunsod, kabilang ang anumang pagkakataon kung saan ang
isang Tagatustos ng Serbisyo, alinsunod sa isang utos ng Komisyon sa mga Pampublikong Utilidad ng California o
isang hukuman ng may-kakayahang hurisdiksiyon, ay nagsauli  sa mga Gumagamit ng Serbisyo ng mga buwis na
ibinayad sa mga isinauling singil.

2. Walang pagsasauli na dapat gawin ng Direktor maliban kung ang nakasulat na kahilingan para sa pagsasauli ng ibinayad ay
iniharap sa Direktor, at ang tadhana ng Kabanata 4.82 ay natugunan.

B. Pagsasauli ng Ibinayad o Kredito sa Tagatustos ng Serbisyo.  Ang isang Tagatustos ng Serbisyo ay maaaring kumuha ng pagsasauli ng
ibinayad o kuning bilang isang kredito laban sa mga buwis na ipinadala ang anumang halagang binayaran nang labis, binayaran nang
higit sa isang beses, o mali, o ilegal na nakulekta o natanggap ng Lunsod sa pamamagitan ng paghaharap ng kahilingan sa paraang
itinatadhana sa Subseksyon A.  Ang Direktor ay hindi dapat maggawad ng isang pagsasauli ng ibinayad o ang isang kredito sa isang
Tagatustos ng Serbisyo maliban kung ang Tagatustos ng Serbisyo ay nagsauli ng buwis sa Gumagamit ng Serbisyo o nagkredito ng
buwis sa mga singil na kasunod na babayaran ng Gumagamit ng Serbisyo.

C. Pagsasauli ng Ibinayad ng Gumagamit ng Serbisyo.  Ang isang Gumagamit ng Serbisyo ay maaaring kumuha ng pagsasauli ng
anumang buwis, interes o multa sa pamamagitan ng paghaharap ng kahilingan sa paraang itinatadhana sa Subseksyon A kapag:

1. Ang Gumagamit ng Serbisyo ay inatasan na tuwirang ipadala sa Direktor ang isang buwis na ipinataw ng Kabanatang ito at
itinatag ng Gumagamit ng Serbisyo sa kasiyahan ng Direktor na ang halaga ay binayaran nang labis, binayaran nang higit sa
isang beses, o mali, o ilegal na nakulekta; o

2. Itinatag ng Gumagamit ng Serbisyo na ang halaga ay binayaran nang labis, binayaran nang higit sa isang beses, o mali o Ilegal
na nakulekta at binayaran na ang buwis sa Tagatustos ng Serbisyo pero hindi nakuha ang isang pagsasauli ng ibinayad o
kredito mula sa Tagatustos ng Serbisyo na kumulekta ng buwis.

4.70.710 Mga Pamamaraan sa Apela

A. Mga Apelang Pampangasiwaan.  Ang mga tadhana ng Seksyong ito ay umaaplay sa isang pangwakas na pagpapasiya ng Direktor sa
ilalim ng Seksyon 4.70.570.  Sinumang Taong naagrabyado ng naturang desisyon ng Direktor, ay dapat atasan na sumunod sa
pamamaraan sa mga apela ng Seksyong ito.  Ang pagsunod sa Seksiyong ito ay dapat na kinakailangan sa isang paghahabla.  Wala rito
na dapat magpahintulot sa paghaharap ng isang kahilingan o aksyon sa ngalan ng isang uri o grupo ng mga nagbabayad ng buwis.

B. Apela sa Tagapamahala ng Lunsod.  Sinumang tao na naagrabyado ng isang desisyon ng Direktor alinsunod sa Seksyon 4.70.570, ay
maaaring umapela sa Tagapamahala ng Lunsod sa pamamagitan ng paghaharap ng isang paunawa ng apela sa Klerk ng Lunsod sa
loob ng labinlimang (15) Araw ng petsa ng pagpapakoreo ng desisyon ng Direktor.  Ang Tagapamahala ng Lunsod ay dapat magtakda ng
isang oras at lugar para sa isang pagdinig ng apela, at magbigay ng hindi kukulangin sa limang (5) Araw ng nakasulat na paunawa nito
sa naturang Tao.

C. Pagdinig sa Apela.  Ang Tagapamahala ng Lunsod ay dapat duminig at magpasiya sa lahat ng katanungan sa apela at maaaring
apirmahin, pawalang-bisa o gawan ng pagbabago ang desisyon ng Direktor.  Ang desisyon ng Tagapamahala ng Lunsod ay dapat na
pangwakas at ang anumang halaga na ipinasiyang dapat bayaran ay dapat bayaran kaagad.  Ang Klerk ng Lunsod ay dapat magpadala
ng nakasulat na paunawa ng desisyon ng Tagapamahala ng Lunsod sa Tao na nagdala ng apela.

D. Paraan ng Paunawa.  Lahat ng paunawa sa ilalim ng Seksyong ito ay maaaring ipadala sa pamamagitan ng regular na koreo, bayad na
ang selyo.

Bahagi 6
Sari-sari

4.70.800 Paunawa ng mga Pagbabago sa Ordinansa

Kung ang isang buwis sa ilalim ng Kabanatang ito ay idinagdag, pinawalang-bisa, tinaasan, binawasan, o ang batayang buwis ay binago, ang
Direktor ay dapat sumunod sa mga iniaatas na paunawa ng Seksyon 799 ng Kodigo sa mga Pampublikong Utilidad ng California.

4.70.810 Epekto ng Pagtukoy ng Estado at Pederal na Pagtukoy/Awtorisasyon

Maliban kung ispesipikong itinatadhana na iba, anumang pagtukoy sa isang batas ng Estado o pederal na batas sa Kabanatang ito ay dapat na
nangangahulugang ang naturang batas na maaaring susugan sa pana-panahon, sa kondisyon na ang isang pagtukoy dito ay hindi dapat kasama
ang anumang kasunod na susog dito, o sa anumang kasunod na pagbabago ng pagpapakahulugan dito ng isang ahensiya ng Estado o pederal na
ahensiya o hukuman ng batas na may tungkulin na bigyan ng kahulugan ang naturang batas, kung ang naturang susog o pagbabago ng
pagpapakahulugan ay, sa ilalim ng batas ng California, mag-aatas ng pag-aproba ng botante ng naturang pagbabago o pagpapakahulugan, o kung
ang naturang pagbabago ay magreresulta sa isang pagbawas ng buwis.  Kung ang pag-aproba ng botante ay iaatas o ang isang pagtaas ng buwis
ay magiging resulta, ang naunang bersiyon ng batas (o pagpapakahulugan) ay dapat manatiling angkop; para sa anumang paggamit o kalagayan
na hindi mag-aatas ng pag-aproba ng botante o magreresulta sa isang pagbawas ng isang buwis, ang mga tadhana ng sinusugang batas (o
bagong pagpapakahulugan) ay dapat na angkop sa pinakamataas na magagawa.

Kung ang awtorisasyon ng Lunsod na ipataw o kulektahin ang anumang buwis na ipinataw sa ilalim ng Kabanatang ito ay pinalawak bilang resulta
ng mga pagbabago sa batas ng Estado o pederal na batas, walang susog o pagbabago sa Kabanatang ito na dapat iatas upang iangkop ang
buwis sa mga pagbabagong ito, at ang buwis ay dapat ipataw at kulektahin sa buong naaabot ng awtorisasyon ng lunsod na hanggang sa buong
halaga ng buwis na ipinataw sa ilalim ng Kabanatang ito.

4.70.820 Napapailalim sa mga Kasalukuyang Taunang Pagsusuri

Alinsunod sa Seksyon 1215 ng Saligang-batas ng Lunsod, na maaaring susugan, ang mga kita mula sa buwis na ipinataw ng Kabanatang ito ay
dapat na napapailalim sa taunang pagsusuri ng independiyenteng tagasuri ng Lunsod sa mga munisipal na libro, rekord, kuwenta at mga
pamamaraan sa pananalapi ng Lunsod at iniuulat sa Komprehensibong Taunang Ulat ng Pananalapi ng Lunsod.

4.70.830 Interaksyon sa Naunang Buwis

A. Pagtupad ng Obligasyon sa Buwis ng mga Gumagamit ng Serbisyo.  Sinumang Tao na nagbayad ng buwis na ipinataw alinsunod sa
Seksyon 4.70.500 ng Kabanatang ito tungkol sa anumang singil para sa Serbisyong Telekomunikasyon ay dapat ituring na natupad ang
kanyang obligasyon na bayaran ang buwis na ipinataw alinsunod sa Seksiyon 4.68.080 ng Kodigong ito tungkol sa singil na iyon.  Gayon
din, bago ang Abril 1, 2009, sinumang Tao na nagbayad ng buwis na ipinataw alinsunod sa Seksyon 4.68.080 ng Kodigong ito tungkol sa
anumang singil para sa isang serbisyong napapailalim sa pagbubuwis alinsunod sa Kabanatang ito ay dapat ituring na natupad ang
kanyang obligasyon na bayaran ang buwis na ipinataw sa Seksiyon 4.70.500 ng Kabanatang ito tungkol sa pagbabagong iyon.  Ang
hangarin ng talataang ito ay pigilan ang pagpataw ng maraming buwis sa iisang singil sa utilidad sa panahon ng paglipat mula sa dating
buwis sa mga gumagamit ng telepono patungo sa bagong Buwis sa mga Gumagamit ng Telekomunikasyon (panahon ng paglipat na
matatapos sa Abril 1, 2009) at upang pahintulutan ang mga Tagatustos ng Serbisyo, sa panahon ng paglipat, na tuparin ang kanilang
mga obligasyon sa pagkulekta sa pamamagitan ng pagkulekta ng alinmang buwis.

B. Pagkulekta ng Buwis ng mga Tagapagkaloob ng Serbisyo.  Ang mga Tagatustos ng Serbisyo ay dapat magsimulang kulektahin ang
buwis na ipinataw ng Kabanatang ito sa pinakamaagang panahon na magagawa pagkatapos ng petsa ng pagkakabisa ng Kabanata,
pero hindi kailanman dapat lumampas sa ipinahihintulot ng Seksyon 799 ng Kodigo sa mga Pampublikong Utilidad ng California.

C. Mga Pagpapasiya ng Hukuman.  Kung ang pangwakas na utos ng hukuman ay nagpasiya na ang halalan na nagpatibay nitong
Kabanata 4.70 ay walang-bisa para sa anumang dahilan, o kung ang buwis na ipinataw sa ilalim ng Kabanata 4.70 ay walang-bisa sa
kabuuan o bahagi, ang buwis na ipinataw sa ilalim ng Seksyon 4.68.080 (maliban kung pinawalang-bisa) ay dapat na awtomatikong
patuloy na umaplay tungkol sa anumang serbisyo na ang ipinataw ng buwis alinsunod sa Kabanatang ito ay ipinasiyang walang-bisa.
Ang naturang awtomatikong pagpapatuloy ay dapat magkabisa simula sa unang petsa ng serbisyo (o petsa ng pagsingil) na ang buwis
na ipinataw ng Kabanatang ito ay walang-bisa.  Gayunman, kung nawalan ng bisa, ang alinmang buwis (iba sa isang buwis na iniutos na
isauli ng hukuman o isinauli ng Lunsod) na binayaran ng isang Tao tungkol sa isang serbisyo at kinalkula alinsunod sa Kabanatang ito ay
dapat ituring na natugunan ang buwis na ipinataw sa ilalim ng Seksyon 4.68.080 sa serbisyong iyon, sa kondisyon na ang buwis ay
binayaran tungkol sa isang serbisyong ipinagkaloob nang hindi lalampas sa anim (6) na Buwan kasunod ng petsa na ang pangwakas na
utos ng hukuman ay inilathala.

4.70.840 Mga Remedyong Kumulatibo

Lahat ng remedyo at multang itinatagubilin ng Kabanatang ito o makukuha sa ilalim ng anumang ibang tadhana ng batas o pagpapantay, kabilang
ang, pero hindi limitado sa, Batas sa mga Maling Kahilingan ng California (Seksyon 12650 at kasunod ng Kodigo ng Pamahalaan) at sa Batas sa
Di-makatarungang Gawain ng California (Seksyon 17070 at kasunod ng Kodigo sa Negosyo at mga Propesyon), ay kumulatibo.  Ang paggamit ng
isa o higit na remedyo ng Lunsod ay hindi dapat humadlang sa paggamit ng anumang ibang remedyo para sa layunin na ipatupad ang mga
tadhana ng Kabanatang ito.

4.70.850 Petsa ng Pagkakabisa

Ang Kabanatang ito ay dapat magkabisa kaagad sa petsa na ang Ordinansang ito ay kinumpirma at inaprobahan ng mga botante ng San Jose sa
Pambuong-estadong pangkalahatang halalan ng Nobyembre 2008.

4.70.860 Susog o Pagpapawalang-bisa

Ang Kabanata 4.70 ng Titulo 4 ng Kodigong Munisipal ng San Jose ay maaaring pawalang-bisa o susugan ng Konseho ng Lunsod nang walang
boto ng mga tao.  Gayunman, gaya ng iniaatas ng Kabanata XIIIC ng Saligang-batas ng California, ang pag-aproba ng botante ay iniaatas para sa
anumang tadhana ng susog na magtataas sa antas ng anumang buwis na ipinataw alinsunod sa Ordinansang ito. Ang mga Tao ng Lunsod ng San
Jose ay nag-aapirma na ang mga sumusunod na aksyon ay hindi dapat bumuo ng pagtaas ng antas ng isang buwis:

A. Ang pagbabalik ng antas ng buwis sa isang antas na hindi mas mataas kaysa nakalagay sa Ordinansang ito, kung ang Konseho ng
Lunsod ay umakto upang bawasan ang antas ng buwis;

B. Ang isang aksyon na nagbibigay ng kahulugan o naglilinaw sa pamamaraan ng buwis, o anumang pagpapakahulugan na angkop sa
buwis, sa kondisyon na ang pagbibigay ng kahulugan o paglilinaw (kahit na salungat sa ilang naunang pagpapakahulugan o paglilinaw)
ay hindi sumasalungat sa pananalita ng Ordinansang ito;

C. Ang pagtatag ng isang uri ng Tao na libre o hindi kasama sa buwis o ang pagtigil ng anumang naturang pagkalibre o hindi pagsasama
(iba sa pagtigil ng isang pagkalibre o eksepsiyon na ispesipikong nakalagay sa Ordinansang ito); o

D. Ang pagkulekta ng buwis na ipinataw ng Ordinansang ito, kahit na ang Lunsod ay, sa ilang panahon, nabigong kulektahin ang buwis.


